საქართველოს მთავრობის 2019 წლის 24 იანვრის N61 განკარგულების „ბ“ ქვეპუნქტით დაშვებულ იქნა გამონაკლისი, სსიპ სოციალური მომსახურების სააგენტოს  მიეცა თანხმობა და „მოსახლეობის მიზნობრივი ჯგუფების სოციალური დახმარება“ (პროგრამული კოდი: 27 02 02) პროგრამის ფარგლებში, დამხმარე ამოცანების შესრულების მიზნით შრომითი ხელშეკრულებით დასაქმებულ პირთა რაოდენობა განისაზღვრა 484 ერთეულით. დღეის მდგომარეობით სრულად არის დასაქმებული მთლიანი რაოდენობა.  ამავდროულად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 18 თებერვლის N01-70/ო ბრძანებით დამტკიცებული „სოციალური მუშაობის  ხელშემწყობი საკოორდინაციო საბჭოს საქმიანობის წესის“ თანახმად, სოციალური მუშაობის სისტემის გაძლერების ხელშეწყობისა და სოციალური სამუშაოს ხარისხის უზრუნველყოფის მხარდაჭერის მიზნით, მიზანშეწონილად მიგვაჩნია, ზემოაღნიშნული პროგრამული კოდის ფარგლებში, შრომითი ხელშეკრულებით დასაქმდეს 20 თანამშრომელი, რომლებიც რეინტეგრაციის პროგრამის ფარგლებში უზრუნველყოფენ რეინტეგრაციის პროცესის წარმართვას/მონიტორინგს (მათ შორის მშობლის/კანონიერი წარმომადგენლის ფუნქციის შესრულების კანონით გათვალისწინებულ გადაუდებელ შემთხვევებში). 

